Tu bibi ni rnity

Tu nanii gupba ziandux ra bibi rmos, ne
laaba adbidigadiba cuend bzulo rialdeequy
tuma laan guill ni rau ra man.

Ne tu dxi bzubiba blabiba laarama, chii
gucbéba nady tuma. Chiinii breeba
zetilybama yuu pur yuu, rumba: "bi-bi-bi-bi",
rbidxbama zeba.



Glo li xmalyba guba, ne chi bidximba ro

lee, guniba:

—iMaly, maly! ¢Gaatizi adbireca tu
bibicuny xteniia rolidxuu?

Maly bree ro lee, chiinii rapyba lo nanii:

—iAncdii, maly! Adchutbirecadii ro
yuu.

Chi bidxinraba rot ri guill, rif bdxelraba
laama guidxma, ne laa ra lliiniima ya
cayach. "Bi-bi-bi-bi", run ra bibi bdéyii zub
guiquyrama roo xilyma.

Chiinii bldesba gduguzan bibi zianeba ro
liba. Rquitladxracba, nicza adbidiba cuend
laaba ya nap sturu guzan bibi.

Nanii cuaby:

—Adpaqui adbidigadiia cuend, per
nadxirf blabaa laarama ne axta na gucbia
nady stuma.

Chi bin llingwlidxba zii, chiinii rapyba:

—Ra bdé gun tu bibi guidx laan guill.
Yoo chobiianuu donuu, adlaama nii.

Chi bin nanii zii, chiinii bnazba zeba
ladcay; "bi-bi-bi-bi", rbidxbama zeba. Zii
bdximba ro xlee llimbalyba.

Chi bidximba ro lee, guniba:

—iLlimbaly, llimbaly! ¢Gaatizi adbireca
tu bibicuny xteniia rolidxuu?



Llimbalyba bree ro lee, chiinii rapyba lo
nanii:

—iAncdii, nambaly! Adchutbirecadii ro
yuu.

Chi bin nanii zii, chiinii bnazba zeba
ladcay; "bi-bi-bi-bi", rbidxbama zeba. Zii
bdximba ro xlee llingwlidxba.

Chi bidximba ro lee, guniba:

—iLliin, 1lliin! ¢Gaatizi adbireca tu
bibicuny xteniia rolidxuu?

Llingwlidxba bree ro lee, chiinii rapyba
lo nanii:

—iAncdii, nan! Adchutbirecadii ro yuu,
éguclli bnityloma?



